
B.1. Lemah cengkar yèn diupakara mesthi bisa dadi ...

2. Tegalané ..., ora ana tandurané apa-apa.

3. Tanah ... cocog ditanduri kekembangan.

4. Tebu cocog ditanduri ing tanah ....

 


	

a. ngaré

b. bera

c. loh

d. lempung

e. padhas


f. pegunungan

 










	
C.1. Lataré resik, jembar tur ...

2. Kembang anggrèk kuwi sarupa-rupaé katon sarwa ....

3. Bocah jatmika, solah bawané sarwa ....

 


	

a. éndah

b. marak ati

c. pèni

d. asri


e. cèkli

 








III.A.Tuladha:


	
	Dhèk tanggal 19 Desember taun 1948 tentara Walanda nyerang sarta banjur ngebroki kutha Ngayojakarta.
	Slamet Riyadi tampa ayahané negara, mbrastha rerusuh ing Ambon, yaiku pambalélané Soumokil sawadyabalané. 


Tembung nyerang asalé saka tembung lingga serang éntuk ater-ater anuswara ny (any).

Mbrastha asalé saka tembung lingga brastha éntuk ater-ater anuswara m (am).

Ater-ater anuswara ana patang warna, yaiku ater-ater n (an), m (am), ng (ang), lan ny (any).

Ater-ater anuswara kuwi rumaketé karo linggané ana sing luluh, ana sing ora luluh.

Sing luluh, upamané: n + tangis = nangis, m + pikul = mikul, ny + sapu = nyapu, ng + kudang = ngudang.

Sing ora luluh, upamané: n + dhodhok = ndhodhok, m + balang = mbalang, ng + gugu = nggugu.

B. Tembung-tembung ing ngisor iki wenehana ater-ater anuswara, sarta banjur gawénen ukara sing luwes!


	1. tembang		5. parut

	2. dhudhuk		6. bedhol

	3. loloh		7. cangking

	4. kerok		8. cukur

